CNoc CHATHAIL O1G

Ta cuan taobh thiar den chnoc idir an cnoc agus Daimhinis a mbiodh soithigh a’ tigeacht ann
fado. Cuan Chaisin ata air. Thainig soitheach ann fado, bhiodar a’ radh gur soitheach
Spainneach a bhiinnte. Bhiodar tamall moér ann agus bhiodar a gul amach a’ foghailéaracht,
muinntir na loinge. Sé an t-ainm a bhi ar an gcaiptin Cathal O Flaithearta. Bhi sé a'qul thart
sa mbaile seo a bhfuil an cnoc ann. Rinne sé suas le bean 6g a bhi ann de mhuinntir Fhinidh.
Pébrisgéal é d'imthigh an caiptin nuair a bhi sé sgathamh maith ann agus sheol sé leis. Bhi
an bhean fagtha in éindigh le n-a hathair agus le beirt dreathar. Casadh triobldid ar an
mbean annsin agus nuair a fuair na dreatharacha amach é d'imthigh siad agus nil fhios ca
ndeachaidh siad. Nior chuireadar tuairisg uatha ariamh. Nior fritheadh tuairisg na faisnéis
araimh ortha.

Bhi mac 6g ag an mbean ¢g. Sé an t-ainm a tugadh air Cathal O Flaithearta, b’shin é Cathal
Og. Faoi cheann bliana arist thainig an caiptin arist — Sean-Chathal, agus bhi an mac beirthe
roimhe agus d'than sé sgathamh mor agus phos sé féin agus an bhean. Nuair a bhi sé
sgathamh maith pdsta agus an paiste cruadh roinnt d'fhag sé Cathal Og in éindigh leis an
seanathair agus d'thag sé an oiread airgid aca agus gur fhéad an seanfhear duine aioc a
thoigfeadh an paiste dhé. D'imhtigh an caiptin annsin agus a bhean in éindigh agus nior
thainig ceachtar aca ar ais don tir.

Nuair a bhi Cathal Og suas ina fhear phds sé agus bhi mac aige. Sé an t-ainm a thugaidis ar
an mac seo Brian Dubh. Sé an ait a ndeachaidh sé ina chomhnaidhe amach go Leitir Moir.
Agus ba mac do Bhrian Dubh Sean Ban a bhiina chomhnaidhe i bPoll Ui Mhuirinn in Oilean
Ghorumna. Bhi triir mac ag Sean Ban agus inghean. Eamonn O Flaithearta a bhi ar dhuine
acab, Proinnsias a bhi ar dhuine eile acab. Bhi sé ina chomhnaidhe i dTir Ni, agus ar Inse
Mhac Eine. Ta cuid da bhunadh i gcomhnaidhe annsin. Liam a bhi ar an triomhadh mac. Bhi
sé ina chomhnaidhe i mBaile na Cille, Cuigéal. Bean de Mhailligh na gCaoran a bhiina
mhéthair. Bhi Mairtin O Méille na gCaoran ina chomhnaidhe ar na Caorain, ar aghaidh
Chuan Chasla. Is as sin a chuaidh sé go hArainn. T4 sé luaidhte ag an Reachtabhrach —
Fiadhach Sheain Bhain.

Aninghean a bhi ag Sean Ban rinne si cleas go bhfeiceadh si pictiur an fhir a phosfadh si sa
gcleas. Chuaidh si amach la ar chnocan in aice leis an gcaolaire. Bhi soitheach a’ gul aniar an
caolaire go Gaillimh. Bhi gloine ag inghean Ui Fhlaitheartha agus chonaic si ar an soitheach
an fear a bhfaca si a phictiur sa gcleas. Nior stop si ariamh go ndeachaidh si go Gaillimh agus
d’innis si an sgéal do chaiptin na luinge. D’innis si dhd gur aithnigh si gurb é a chonnaic si sa
gcleas. Phosadar ar an bpoinnte agus chuaidh si chun fairrge i néindigh leis.

Eamonn a bhi ina chomhnaidhe i Leitir M6ir bhi go leor talmhan aige. Bhi an Maimin aige,
Gleann Treasna, an Druim, Seanach-a-Mheas, Poll Ui Mhuirinn, Baile na Cille, Leitir Moir
agus Eanach Feadhain. Bhi an méad sin bailte aige agus tiondntai ag ioc cios leis. Bhi go leor



bad aige agus b’as Gorumna uilig an méad baddiri a bhi aige. Bhiodh chuile dhuine a bhi i
ndon a’ déanamh ceilpe 6 La Bealtaine go |a Samhna. Chaithidis a ghul da dhéanamh ma
b‘olc maith leob é. An fheamainn dhubh a bhiodh da baint acab le haghaidh na ceilpe. Ni
raibh a malairt da dédghadh an t-am sin. Na daoine a bhiodh a’ déanamh na ceilpe bhiodh
bracai aca ar an gcladach ar an coraidheacha a mbidis da déanamh agus bhidis a’ codladh
agus ag ithe ins na bracai gan iad a fhaghail ach a triomu na feamainne agus da déghadh.

Cheannuigheadh Eamonn O Flaithearta an cheilp uatha agus chuireadh sé chun bealaigh go
Gaillimhi.

Bhiodh na badéiri da tabhairt go Gaillimh ina gcuid bad féin. Bhi na Flaitheartaigh ann
ariamh go dtdinig an droch-shaoghal agus ni raibh na tiondntai i ndon tada a thabhairt
dhdibh. Ach b’as an mac 6g a d'thag an caiptin ina dhiaidh a baisteadh an cnoc a bhfuil Cnoc
Chathail Oig air. D'imthigh na Flaitheartaigh ach ta an cnoc ann agus beidh go deo.

I gCill Mhuirbhe dhom La Fhéil Peadair agus Poil 1933. Is amhlaidh a bhi an sgéalaidhe in
Arainn romham nuair a thainig mé isteach indé. Thug Robin Flower isteach é 6n gCuigéal i
mbad seoil go gcluineadh Robert Flaherty a’ sgéalaidheacht é féachaint a ndéanfadh sé cuis
don sgainean.

Sé an t-Eamonn O Flaithearta ata luaidhte i gCnoc Chathail Oig a raibh Sinéad Ni
Sheachnasa posta aige. Cailleadh é i bhfad roimhe Shinéad. D'fhag sé beirt mhac a cailleadh
ina bhfearaibh 6ga roimh a mathair. Proinnsias a bhi ar fhear aca. Sé an Frank Og é ata
luaidhte san amhran “Peigi Leitir Moir.” Nior thaithnigh sé leis an mathair go raibh sé san
amhran. Is ar léas a bhi na bailte ag Eamonn O Flaithearta. Ba le Prionnsach Thir Eoghain an
talamh.

